
André Olsen

Tá Hákun Edmundsson 
tíggju minuttir fyri hálvleik, 
javnaði til 1-1 fyri Føroyar 
í U-21 landsdystinum mill
um Føroyar og Finnland 
hóskvøldið, líktist tað at nú 
skuldi fyrsta stigið í undan
kappingini koma hjá hesum 
U-21 landsliðnum. Tá var 
talan um ein javnan dyst, 
har tað føroyska liðið hevði 
spælt fult upp við mótstøðu
liðið, og millum annað Jákup 
Thomsen hevði verið einsa
mallur við finska málverj
anum, tá støðan var 0-0. 

Tíggju minuttir 
oyðiløgdu dystin
Men løtuna eftir málið tókt
ist tað sum um, at føroysku 

leikararnir ikki fingu armar
nar niður aftur. Uppá sjey 
minuttir, gjørdi Finnland 
ikki mætari enn at skora 
trý mál, soleiðis at dysturin 
var avgjørdur ta løtuna. 
Føroyska avrikið fór ta løt
una frá at hava verið eitt 
fínt avrik fyrstu 35 minuttir
nar í dystinum, til at vera eitt 
ússaligt avrik, har hálvleiks
støðan var 4-1.

Ófyrigevilig mál
Málið til 2-1 hjá Finnlandi 
kom eftir eitt innlegg, sum 
slapp at ferðast útfrá í felt
inum, har ein finskur leikari 
smekkaði bóltin í málið. Tað 
var hvat tað var, og var at 
kalla eitt typiskt altjóða mál 
at lata ígjøgnum.

Men málini til 3-1 og til 

4-1 eiga ikki at koma fyri í 
landsliðsfótbólti. Tá Finn
land skorar til 3-1, missur ein 
føroyskur leikari markering
ina, soleiðis at ein finskur 
leikari sleppur at standa púra 
ódekkaður og høvda bóltin í 
málið til 3-1. Á sjónbanda
upptøkunum er týðuligt at 
síggja at markeringin til tað 
málið skuldi verið betri.

Og tá Finnland skorar 
til 4-1 sleppur ein finskur 
miðverji at reka heilt har 
afturi frá við bóltinum, har 
hann síðani smekkar eina 
avlevering uppá góðar 50 
metrar yvir á føroysku hálv
una, har verjan stendur full
komiliga óorganiserað. End
in er at ein finskur áleypari 
sleppur at renna frá verj
uni púra einsamallur, og 

lyfta bóltin uppum Elias 
Rasmussen í føroyska mál
inum, sum var komin uppá 
millumhond. Bæði málini 
áttu at kunna verið fyri
byrgd.

Megnaðu ongantíð at 
seta finnar undir trýst
Í seinna hálvleiki var týðu
ligt at finska liðið hevði tað 
fínt við úrslitinum. Teir lótu 
fyri tað mesta tað føroyska 
liðið hava bóltin, sum tó ikki 
kom í tær heilt vandamiklu 
støðurnar. Tó so, var nakrar 

ferðir um reppið at Jákup 
Thomsen og Teit Jacobsen 
góvu finsku verjuni høvuð
brýggj.

Eitt gott korter fyri leik
lok, skoraði Finnland til 5-1. 
Tað sá annars út til at før
oyski liðskiparin, Andrias 
Eriksen, hevði tamarhald 
á støðuni í verjupartinum, 
men onkursvegna fekk hann 
lorkað bóltin burtur, soleiðis 
at ein finskur leikari slapp 
avstað við bóltinum. Finski 
leikarin sá at føroyski mál
verjin, Elias Rasmussen, var 

staddur nakað langt úti úr 
málinum, og lyfti bóltin í eitt 
tómt føroyskt mál til 5-1.

Málið til 6-1 kom heilt móti 
endanum, tá finnar brutu 
ígjøgnum í teirra høgru síðu, 
har eitt innlegg traff á før
oyska verjuleikaran, Teit 
Olsen, sum kom undir bóltin 
og snýtti føroyska málverjan 
Elias Rasmussen, soleiðis at 
endaliga gjørdist 6-1.

Talan var tí um eitt ússa
ligt avrik, um man hyggur 
dystinum útfrá endaligu 
støðuni. Men staðfestast má 

